
Perquei, o frars, volein adiina
(ercar pro ella nos confort,
Essend ella del ¢el regina
Tei sa diriger nossa sort

E vol be la fortuna nossa

Siin terra et in nossa fossa!
J. \. Biihler.

’ ,

L ann 18983.
Da novamein nus splunta alla porta
Un ann novell ¢h’il temps movent nus porta
E {gel da nus po quel bein zupentar,
Qual bon, qual mal in siu ravugl celar?
Nos 6gl zun debel eis per nel futur
Saver distinguer tot quei ch’il Signur
Per nus e per noss cars ha preparau;
Ma quei che cert havein tot meritau,
El nus dara; el meina nossa sort,
La vita nus trametta u — la mort!
Desister nus volein d’ ingiuvinar
Da quala senda Deus nus vol menar;
Ded El podein haver nus confidanza
Et er centar in El nossa speranza.
Nausch eis tgi non conoscha la sorgenta,
Da quala sorta quei che nus moventa.
Nos oblig prim eis cert I’ ingraziament
Il qual nus debitein al Totpossent
Per beneficis tants del ann passau,
Cun quals el ha nos bel Grischun colmau.
O Deus, regeiva nos ingraziament
Per tot il bon spars da tiu maun possent
Durant 1’ estad che bella eis passada’
E nus raccolta tanta ha portada,
Per la fortuna e la sanadad
E la pazienzia e la caritad



— 331 —

E per I'amur et er per la clemenza,
Che da contin distingua la regenza

De tiu cor plein ’ amur e compassiun
Che nus solet sa render remissiun.
Etern, o fai er grazia als decess,

Quant grands pon esser stai er lur excess;
E cur avant tiu tribunal ils prendas,

O als perduna po lur bleras mendas

Et ils receiva tots in casa tia

E dai a tots I’ eterna allegria!

E I’ ann current ch’inceiva sia cursa,
Eis el del bon, eis el del mal resursa?
Tgeil bein havessen tenor apparenzas,
Nur d’ aspectar, sch’in totas occurenzas
LLa numerusa anarchistanaglia,

Menada dalla panthertsanaglia,

Dovessen reussir in lur nauschs plans
Tant pernicius, pervers et aschi vans?!
E tgei sch’iin ,Panama® in nossa terra
Er comenzass combatts ¢ tala guerra
Sco nella patria de noss vischins,

Tei uss dismettan fresc ils dretgs divins
E senza scrupel van cun la bandiera,
La quala fa in facila maniera

Tots fortunai cun arts e la scienazia,
Perd — a dan e cust della conscienzia?
Na, nus preserva, Deus, da tals conflicts
E da vergogna tala e delicts!

O nus pertgiira er dall’ ambiziun,

Che aulza sia testa nel Grischun,

Vol far parada granda e flurir

E cun lavurs dels auters splendurir!

) Deus, nel ann current nus non banduna;
De nus Tii te regorda alla buna,

E lascha prosperar nossas culturas,

Dai plovia e solegl a dretgas uras;

[t a nos funds trametta las rugadas
Sper cauldas e fertilas solegliadas

Che fan tot nossas plantas madiirar

Per nus dalla miseria preservar.

O nus conserva er da malattias,

Da tots fastedis e da malas vias,

Che nus menassen alla perdiziun

I fussen da bler mal er I’ occasiun.

Lia pasch a nossa patria voglies dar,

Benignamein er quella preservar

Da tots scumbigls et er da totas litas,

Spargnand la da periculs e sconfitlas.

La lascha in maniera progressar,

Ch’il saun giudici possi superar

[l spirt malign et er tot las contesas

Che volan far ils nauschs a sias spesas.
J. A. Biihler.

Nos agiit.

Cur te molesta la tristezza,

Sas tii, amitg, tgel has da far?

Te volva piir all’ amicivlezza

De quella tgi ti po gtidar,

A quella buna, cara mamma,

Tgi semper per nos bon s inflamma.

Cur la miseria te surprenda
E vol tes dis amaregiar,

E cur il mal tiu cor er tenta,
Cordéli zun te vol sfraccar:
Te volva piir alla medema,
A tia mamma, senza tema.

Conoschas tii questa sorgenta
De grazias e de tiu agit?

